
So‘nggi tadqiqotlar Movarounnaxr hududlarida islomning ilk davrlarida ratsionalizmning 

keng tarqalganligi haqida guvoxlik beradi. yurtimizda tabiat va (Muhammad ibn Muso al-

Xorazmiy, Аbu Rayhon al-Beruniy) va falsafa (Аbu Nasr al-Forobiy, Ibn Sino) ilmlari bilan bir 

qatorda ratsionalistik diniy ilmlar ham rivojlandi. Muʼtaziliylar, Ismoiliylar, ilk sufiylar (al-Hakim 

at-Termiziy) madaniy hayot tarixida chuqur iz qoldirganligini bugun guvohi bo‘lib turibmiz. Bunga 

javoban islom dunyosining markaziy hududlaridan tradisionalistlar (anʼanachilar, ahl al-hadis) 

taʼlimotlari kirib kela boshladi. Islom taʼlimotini keyingi davrda paydo bo‘lgan yangiliklardan 

(bidʼatlardan) tozalash bu oqimning asosiy shiori bo‘lgan. Hadislarni yig‘ish, tartibga solish va 

faqat ishonchlilarini to‘plamlarga jamlash borasida mislsiz ishlar olib borildi. Imom al-Buxoriy, 

Imom at-Termiziy, Imom ad-Dorimiy, Аbd ibn Xumayd al-Kashshiy, Kulayb ibn al-Haysam ash-

Shoshiylar hadis to‘plamlari bilan islom olamida Markaziy Osiyo mutafakkirlarining shu jumladan 

bizning yurtimizga bo‘lgan iliq munosabatlarini shakllantirishga ulkan hissa qo‘shgan desak 

adashmagan bo‘lamiz.  

Yuqorida ta’kidlab o‘tilgan holatlarda umumiy jihatdan bir xil ya’ni migratsion jarayonni 

ko‘rishimiz mumkin lekin bu ikki holatda albatta yondashuvga bog‘liq. Nega deganda Birinchidan 

Bizning hamyurtlarimiz Rossiya Federatsiyasiga faqat mehnat migranti sifatida bormoqda va o‘sha 

davlat hududida ishchi kuchiga bo‘lgan ehtiyojni arzon ishchi kuchi sifatida ta’minlab bermoqda. 

Shunga qaramasdan mehnat muhojirlariga davlat va jamiyat o‘rtasida hurmatsizlik, qo‘pollik, 

siyosiy jihatdan bosim bo‘layotganini ko‘rib turibmiz. Bizning yurtimizga kelgan arablar hech 

qanday ishchi kuchi emas o‘z dinlarini targ‘ib qilib keldilar hatto yerlik aholi dinni qabul 

qilmaguncha jon solig‘ini ham joriy qildilar. Shunga qaramasdan Markaziy Osiyoda uyg‘onish 

davri boshlanishiga sabab bo‘lganligini ko‘rishimiz mumkin.  

Xulosa ornida shuni ta’kidlashni joiz deb bildik. Migratsion jarayonlarni tahlil qilish 

natijasida tarix bizga shunga guvohlik beradiki migratsiya bu ijobiy jarayon hamda iqtisodiy-

ma’naviy rivojlanishdagi vosita sifatida qarashligimiz mumkin. Tashqi mehnat migratsiyasidan 

ishchi kuchi eksport qiluvchi yoki jо‘natuvchi mamlakatlarning oladigan foydasi shundan iboratki, 

uning yordamida mamlakat aholisini yetarli darajada ish bilan band bо‘lmaganligini tufayli vujudga 

keladigan iqtisodiy va ijtimoiy xarajatlardan kutiladi hamda xorijda ishlayotganlarning 

yuborayotgan pul jо‘natmalariga qaytib kelayotgan ishchilarning kasb va tip kо‘nikmalariga ega 

bо‘ladilar. Buning uchun yerlik aholi ijtimoiy-axloqiy jihatdan yetuk xalq bo‘lishi talab qilinadi, 

aks holda irqchilik, millatchilik kabi inson axloqiga zid holatlar shaxslar aro yoki davlatlararo 

muammolarning asil sababi bo‘lib yuzaga chiqishi mumkin. 

Annotatsiya: Ushbu maqolada Jizzax viloyatidagi migratsion jarayonlarning aholi milliy 

tarkibiga ta’siri yoritilgan va unga doir faktik materiallar keltirib oʻtilgan. Jizzax viloyati aholisi 

haqidagi ma’lumotlar tahlil qilingan.  

Kalit so‘zlar: migratsiya, aholi, mexanik harakat, tabiiy koʻpayishi, Jizzax, demografik, 

mehnat resurslari.  

 

ustaqillik yillarida Jizzax viloyatidagi ijtimoiy-iqtisodiy islohotlar oʻz oʻrnida hudud 

aholisi orasidagi migratsion jarayonlarga, aholi milliy tarkibining oʻzgarishiga ham 

ta’sir qildi. Sababi mustaqillikning ilk yillaridagi ijtimoiy-iqtisodiy qiyinchiliklar, 

inflyasiya darajasining yuqori boʻlganligi, ishsizlik hajmining oshishi va boshqa omillar ta'sirida 

Jizzax viloyatida ham oʻziga xos migrasion jarayonlar yuz berdi.  

Jizzax viloyati respublikaning markaziy qismida joylashgan boʻlib, Jizzax viloyatida 12 ta 

tuman, 6 ta shahar, 42 ta shaharcha, 529 ta qishloq aholi punkti bor.  

Migratsiya - bu odamlarning turli sabablarga ko‘ra yashash joyidan boshqa joyga ko‘chishi. 

Migratsiya odamlarning ma’lum bir hududdan tashqariga doimiy yoki vaqtinchalik yashash joyiga 

ko‘chib o‘tishi bilan sodir bo‘ladi. Yashash joyini unday oʻzgartirishiga “aholining mexanik 

harakati” – deyiladi. 

Migratsiya demografik jarayonlarga bevosita ta’sir oʻtkazishi bilan birga, u mamlakatning 

demografik rivojlanishiga ham bilvosita ta’sir oʻtkazishi mumkin. Aholi migratsiyasi demografik 

jarayonlarga, ya’ni aholi sonining tabiiy oʻsishini, uning tarkibini, hududiy miqyosda joylashishi va 

harakatini oʻrganuvchi fanga ham muayan ta’sir koʻrsatadi. Bu ta’sir u yoki bu hududga istiqomat 

qiluvchi aholining jinsi, yoshi va mashgʻulotida migrasion harakat tufayli roʻy beradigan oʻzgarish 

shaklida namoyon boʻladi. 

Migratsion harakatning demografik jarayonga ta’siri muayyan muhitni hisobga olganda ijobiy 

va salbiy xarakteriga ega boʻlishi mumkin. 

Aholi migratsiyasining demografik jarayonlarga ijobiy ta’siri migrasion harakatda ishtirok 

etuvchi aholining yoshi va jinsiga bogʻliqdir, zero boshqa davlatlardan koʻchib keluvchi aholi 

tarkibida yoshlar - yigit va juvonlar hamda oʻrta yoshdagi aholi odatda koʻproq boʻladi.  

Ma’lumki, sovet ittifoqining parchalanishi oqibatida barcha sobiq ittifoqdosh respublikalar, 

shu jumladan Oʻzbekistonda ham murakkab ijtimoiy-iqtisodiy va siyosiy vaziyat yuzaga kelib, bu 

holat respublika aholisining ijtimoiy ahvoli, migratsiyaning kuchayishi hamda milliy tarkibning 

oʻzgarib borishiga ta’sir qildi. Bu jarayonlar oʻz navbatida Oʻzbekistonni ham chetlab oʻtmadi.  

Respublika miqyosida boʻlayotgan migrasion jarayonlar Jizzax viloyatida ham oʻzga 

koʻrinishda yuz berib, bu viloyatlardagi demografik holatga ta’sir qildi, aholining tarkibiy 

tuzilishida ham oʻzgarishlar sodir boʻldi. 

Statistik ma’lumotlarga murojaat qilinsa, aholi migratsiyasining kulminasiya nuqtasi 

mustaqillikning ilk yillariga toʻgʻri keladi. Jumladan, Jizzax viloyatiga koʻchib kelganlar 12 ming 

749 kishi, koʻchib ketganlar esa 16 ming kishidan iborat boʻlgan.  

Statistik ma’lumotlar foizlar misolida tahlil qilinganda, Jizzax viloyati (1990-1991 yillarda) 

Oʻzbekistondagi jami migrantlarning eng kam koʻrsatkichini tashkil qilgani ma’lum boʻldi. 

Masalan, viloyatda 1990 yilda kelganlar 3,7 ketganlar 3,9 foizni tashkil qilgan boʻlsa, 1991 yillarda 

kelganlar 3,4 ketganlar 4,0 foizga toʻgʻri kelgan. 1990 yilda Jizzax viloyatining tashqi 

migratsiyasida qatnashgan aholi 2,6 foizni, ichki migratsiyada esa 4,7 foizi ishtirok etgan boʻlib, 

migratsiya jarayonida kelganlarga nisbatan koʻchib ketganlar 2-2,2 barobarga koʻp, aholining 

oʻsishi ichki migratsiyada - 18,1 foiz, tashqi migratsiyada - 3,2 foizga toʻgʻri kelgan. 1997 yilga 

kelib Jizzax viloyatida migrasion jarayonda qatnashayotgan aholi soni kamayganligini aytib oʻtish 

lozim. Bunga asosiy sabab viloyat hududidan ayrim millatlarning ma’lum qismini koʻchib ketishi 

va boshqa ayrim qiyinchiliklar sababli aholining koʻchib yurishi kamayganligini kuzatish mumkin.  

Shu oʻrinda qayd etish kerakki, Sovet davridagi mavsumiy va vaqtincha migratsiyada ishtirok 

etib Jizzax viloyatiga koʻchib kelgan aholining bir qismi doimiy migratsiya turiga mos holda 

yashab qoldilar. 1997 yilda Jizzax viloyatidagi migrasion jarayonlarda 12385 kishi qatnashib, 

koʻchib kelganlar 32,5 foiz, koʻchib ketganlar 67,5 foizni tashkil etgan. Bu davrda Jizzax shahri 

aholisi migrasion faolligi boʻyicha yetakchilik qilgan edi. Bunday faol migrasion jarayonni 

shaharning viloyat markazi ekanligi, shaharda boshqa millat vakillarining koʻpligi hamda 

shahardagi mavjud boʻlgan turli korxona va tashkilotlarga migrantlarning kelib ketishi bilan 

izohlash mumkin. 

2023 yilgi ma’lumotlarga e’tibor beriladigan boʻlsa, Sharof Rashidov tumanida mexanik 

oʻsish ijobiy boʻlganini koʻrish mumkin, boshqa tumanlarda esa aksincha, keluvchilarga nisbatan 

ketuvchilar soni ortgan. Viloyatning Arnasoy, Baxmal, G‘allaorol, Do‘stlik, Forish tumanlari 

aholisi orasida koʻchib ketayotganlar, kelayotganlardan ikki marta koʻp miqdorni tashkil qilgan. 

Jizzax viloyatida 2023 - yil 1 - aprel holatiga doimiy aholi soni 1483,1 ming kishini tashkil 

etib, yil boshiga nisbatan 7,6 ming kishiga yoki 100,5 % ga ko‘paydi. Jumladan, shahar aholisi soni 

695,9 ming kishini (jami aholi sonidagi ulushi 46,9 %), qishloq aholisi soni 787,2 ming kishi (53,1 

%) ni tashkil etdi. Statistik ma’lumotlarni taqqoslash uchun 2023 yili Jizzax viloyati hududiga 6307 

kishi koʻchib kelib, 8427 kishi koʻchib ketgan edi. Jizzax viloyatiga koʻchib kelganlarga nisbatan 

koʻchib ketganlar soni koʻproqdir. Jumladan, Jizzax shahriga 1484 kishi kelgan boʻlsa, 1451 kishi 

ketgan, Arnasoy tumaniga 167 kishi kelgan boʻlsa, 389 kishi ketgan, Forish tumaniga 263 kishi 

kelgan boʻlsa, 608 kishi ketgan, Zomin tumaniga 574 kishi kelgan boʻlsa, 613 kishi ketganligini 

koʻrish mumkin.  

2023 yil Jizzax viloyatidagi migratsion jarayonlar 

№ Viloyati nomi Kelgan aholi Ketgan aholi 

1 Jizzax 6307 8427 

 

2023 yil Jizzax viloyati shaharlaridagi migratsion jarayonlar 

№ Shahar nomi Kelgan aholi Ketgan aholi 

1 Jizzax 1484 1451 

 

2023 yili Jizzax viloyati tumanlaridagi migratsion jarayonlar 

№ Tumanlar nomi Kelgan aholi Ketgan aholi 

1 Arnasoy 167 389 

2 Baxmal 336 842 

3 G‘allaorol 334 758 

4 Sharof Rashidov 1136 1017 

5 Do‘stlik 326 586 

6 Zomin 574 613 

7 Zarbdor 341 497 

8 Zafarobod 244 389 

9 Mirzacho‘l 509 509 

10 Paxtakor 485 560 

11 Forish 263 608 

12 Yangiobod 108 208 

 

 Jizzax vohasining o‘ziga xos geografik joylashuv xususiyatlari qadimdan o‘troq, yarim 

o‘troq dehqon va chorvador aholining shimoldan janubga, janubdan shimolga, sharqdan g‘arbga, 

g‘arbdan sharqqa tomon siljishlarida o‘ziga xos etnomuloqot hududi bo‘lganligini tasdiqlaydi. Shu 

bilan birga o‘troq va yarim o‘troq aholining muqim yashab qolishi, xo‘jalik yuritishi uchun barcha 

tabiiy sharoitlarni yaratgan, hududda qishloq xo‘jaligi, chorvachilik doimiy va mavsumiy tarzda 

rivojlanib borgan hamda ko‘chmanchi chorvachilikning o‘troq dehqonchilik xo‘jaligi bilan 

mushtarak rivojlantirish imkoniyati ko‘plab etnik guruhlarni bu joyga ko‘chib kelib o‘rnashishlariga 

sabab bo‘lgan. Voha aholisi bugungi kunda etnik jihatdan murakkab tarkibga ega. 

Jizzax viloyati aholisi milliy tarkibi 

Jizzax viloyatida O‘zbekiston Respublikasi aholisining 4,1% istiqomat qiladi. Jumladan, 

o‘zbeklar – 1208,7 ming nafar, qirg‘izlar – 41,6 ming nafar, qozoqlar-28,4 ming nafar, tojiklar-31,6 

ming nafar, ruslar-14,9 ming nafar, tatarlar-6,4 ming nafar koreyslar-2,7 ming nafar, turkmanlar-0,4 

ming nafar, qoraqalpoqlar-0,2 ming nafar boshqa millat va elatlar vakillari-17,3 ming nafarni 

tashkil etadi.  

Vohaning o‘troq aholisi turli tarixiy davrlarda ko‘chib kelgan urug‘ va qavmlarning 

mushtarak etnik birligini tashkil qilsada, o‘zining kelib chiqishi, urf-odatlari va ayrim milliy 

an’nalarini saqlab qolganligi bilan bir-biridan ajralib turgan.  

 Jizzax viloyatiga koʻchib kelganlar 6307 kishini, koʻchib ketganlar esa, 8427 kishini tashkil 

qildi. Koʻchib kelganlar orasida boshqa millat vakillari ham boʻlib, bu oʻz navbatida Jizzax viloyati 

aholi milliy tarkibiga sezilarli ta’sir koʻrsatdi. 

Tahlil etilayotgan yillarda hududga yuzaga ob’ektiv va sub’ektiv omillar ta’sirida Jizzax 

viloyatida yashovchi aholisi orasida oʻziga xos ichki va tashqi migratsion jarayonlar yuz berib, 

aholining tashqi migratsiyasi Rossiya, Qozogʻiston davlatlari bilan amalga oshirilib, unda asosan 

mehnat qobiliyatiga ega aholi vaqtinchalik ishlab kelish uchun koʻchib ketdilar (ayrimlari doimiy 

yashash uchun qolib ketgan). Ularning aksariyatini erkaklar tashkil qiladi.  

